
DICIADAIN, 25 CÈITEAN

3:35 F – 4:00 F

Chan fhaod oileanach sam bith am pàipear seo fhaicinn.

Tha am pasgan seo ann airson an tidseir a chleachdadh ma bhios duilgheadas ann leis an diosg 
no na h-innealan, no far a bheil cead air a thoirt seachad ro làimh leis an SQA airson an stuth a 
leughadh ris na tagraichean aig a bheil feumalachdan sònraichte. Feumar an stuth a leughadh 
dìreach mar a tha e sgrìobhte.

This paper must not be seen by any candidate.

The material overleaf is provided for use in an emergency only (for example, the recording or 
equipment proving faulty) or where permission has been given in advance by SQA for the 
material to be read to candidates with additional support needs. The material must be read 
exactly as printed.

duilleag 02

Stiùiridhean airson leughadair(ean):

Leugh a-mach an earrann dà thuras, le còig mionaidean eadar gach turas.

Far a bheil stiuiridhean airson leughadh air an aontachadh ro laimh, feumar boireannach 
airson earrann comharraichde le (b) agus fireannach airson (f); agus neach-teagaisg far a 
bheil (n—t).

Instructions to reader(s):

Read the passage twice with an interval of 5 minutes between the two readings.

Where special arrangements have been agreed in advance to allow the reading of the 
material, those sections marked (b) should be read by a female speaker and those marked (f) 
by a male; those sections marked (n—t) should be read by the teacher.

(1 mionaid)/(1 minute)

(n—t)	 Tha Anna NicLeòid ag innse mu chur-seachad sònraichte ann an Alba.

(b/f)	 Tha Alba aithnichte mar aon de na h-àiteachan as fheàrr san t-saoghal airson a bhith  
a’ dol air baidhsagal sna beanntan. Tha barrachd is barrachd dhaoine bho air feadh an 
t-saoghail air an tàladh chun na dùthcha air sgàth an lìonra de shlighean tarraingeach 
agus na seallaidhean eireachdail a tha rim faicinn ann an coilltean na h-Alba. Tha piseach 
mòr air tighinn air na goireasan ann an Alba bhon a chaidh a’ chiad dà shlighe a 
leasachadh ann an Loch Àlainn agus anns an Lèanachan faisg air a’ Ghearasdan ann an 
naoi ceud deug seachdad ’s a h-ochd! An-diugh tha co-dhiù sia slighean thar fhichead air 
feadh na dùthcha, feadhainn aca le ionadan sònraichte anns a bheil goireasan leithid 
cafaidhean, frasan agus baidhsagalan a gheibhear air màl airson an latha.

’S e aon de na rudan a tha tarraingeach mun chur-seachad seo gun urrainn do dhuine sam 
bith a dhèanamh. B’ àbhaist do chliù a bhith aige mar chur-seachad a bha freagarrach do 
dhaoine òga air nach robh eagal ro dhùbhlan ùr. Ach san latha an-diugh, le barrachd 
fiosrachaidh ri fhaighinn mu dheidhinn agus le goireasan nas fheàrr, tha a’ dol air 
baidhsagal sna beanntan a-nis air fhaicinn mar chur-seachad don a h-uile duine. Tha e 
freagarrach do theaghlaichean, do dhaoine nas sine, agus do luchd-tòiseachaidh a tha 
airson rudeigin ùr fheuchainn. Chan eil e gu diofar a bheil neach air ùr thòiseachadh agus 
ag iarraidh na sgilean aca a leasachadh no a bheil deagh eòlas aca ’s iad a’ sireadh 
dùbhlan a bharrachd. Tha slighean ann a tha freagarrach do dhaoine aig gach ìre le 
stiùireadh soilleir air dè an t-slighe a bu fhreagarraiche dhaibh. Tha na diofar ìrean air an 
rangachadh ann an òrdugh a rèir cho doirbh ’s a tha iad, le dathan eadar-dhealaichte  
a’ riochdachadh gach ìre.

Tha e cudromach gu bheil daoine a’ tuigsinn na tha an lùib gach ìre mus tèid iad orra oir 
tha gu leòr cunnart sa chur-seachad seo. Tha e riatanach gum bi daoine sàbhailte agus ’s e 
an dòigh as fheàrr seo a dhèanamh a bhith a’ tuigsinn an comasan fhèin agus a bhith 
mothachail air na tha a’ tachairt mun cuairt orra. Tha cead aig daoine a-nis a dhol far nan 
slighean agus nas fhaide dha na coilltean air na baidhsagalan aca. Ged a tha seo a’ toirt 
barrachd saorsa do dhaoine na slighean aca fhèin a dhèanamh tha e cuideachd  
a’ ciallachadh gum bi nas lugha de thaic ann dhaibh ma thèid gnothaichean ceàrr.

Feumaidh daoine a bhith air ullachadh a dhèanamh ro thuras sam bith air na slighean. 
Mar eisimpleir, feumaidh iad dèanamh cinnteach gu bheil an uidheamachd fhreagarrach 
aca agus an t-eòlas aca air mar a chàraicheas iad baidhsagal. Leis cho caochlaideach ’s a 
tha an t-sìde ann an Alba ’s e deagh bheachd a th’ ann a bhith a’ toirt sùil air ro-aithris na 
sìde ro làimh cuideachd!



duilleag 03

Tha e glè fhollaiseach gu bheil rothaireachd beinne ann an Alba air a dhol bho neart gu 
neart sna bliadhnaichean mu dheireadh agus chan eil teagamh ann nach eil sin air a bhith 
na bhuannachd, ann an iomadach dòigh, don dùthaich gu lèir.

(n—t)	 Crìoch na h-earrainne.

A-nis sgrìobhaibh ur freagairtean.

[CRÌOCH NAN EARRANN]



duilleag 04

[DUILLEAG BHÀN]

NA SGRÌOBH AIR AN DUILLEIG SEO

